
EH Bildu Nafarroa talde parlamentarioari atxikitako foru parlamentari Mikel Zabaleta Aramendiak, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuko Etxebizitzako, Gazteriako eta Migrazio Politiketako Departamentuko kontseilariak otsailaren 12ko Osoko Bilkuran ahoz erantzun dezan:
Azken egunotan, komunikabideen bidez jakin dugu Nafarroako Gobernua negoziazioak izaten ari dela Suediako jabe handi batekin, Catella Group-ekin, ekiditeko Sarrigurengo 168 familiak beren etxebizitzen alokairuak arriskuan jartzea, zenbait bizitegi-blokeren etxebizitza babestu izaeraren araubidea edo katalogazioa amaitu baita. Argitaratu den informazioaren arabera, tentsiopeko etxebizitza-merkatuaren zonalde deklaratzea funtsezko elementua izanen litzateke negoziazio horietan, eta, dirudienez, akordio partzial bat edo aurrerapen handiak lortu omen dira etxebizitza horietako batzuentzat.
Hori dela-eta, honako galdera hau aurkezten du, Osoko Bilkuran ahoz erantzun dakion:
Zertan dira Etxebizitzako, Gazteriako eta Migrazio Politiketako Departamentuaren eta etxebizitza-jabe handi honen arteko negoziazioak, Nafarroako Gobernuak zer itxaropen darabil azken emaitzari buruz eta zer konponbide zehatz aurreikusten ditu ukitutako familien bizitegi-egonkortasuna bermatzeko?

